Հավելված N 12
ՀՀ տնտեսական մրցակցության պաշտպանության

պետական հանձնաժողովի գլխավոր քարտուղարի

2019թ. նոյեմբերի 12-ի N 156-Ա հրամանի
ՔԱՂԱՔԱՑԻԱԿԱՆ ԾԱՌԱՅՈՒԹՅԱՆ ՊԱՇՏՈՆԻ ԱՆՁՆԱԳԻՐ

ՏՆՏԵՍԱԿԱՆ ՄՐՑԱԿՑՈՒԹՅԱՆ ՊԱՇՏՊԱՆՈՒԹՅԱՆ ՊԵՏԱԿԱՆ ՀԱՆՁՆԱԺՈՂՈՎԻ ՄՐՑԱԿՑՈՒԹՅԱՆ ՊԱՇՏՊԱՆՈՒԹՅԱՆ ՎԱՐՉՈՒԹՅԱՆ ՊԵՏ

	1. Ընդհանուր դրույթներ

	1.1. Պաշտոնի անվանումը, ծածկագիրը
Տնտեսական մրցակցության պաշտպանության պետական հանձնաժողովի (այսուհետ՝ Հանձնաժողով) մրցակցության պաշտպանության վարչության (այսուհետ՝ Վարչություն) պետ (ծածկագիր՝ 45-32.2-Ղ3-1)
1.2. Ենթակա և հաշվետու է 

Վարչություն պետը անմիջական ենթակա և հաշվետու է Հանձնաժողովի նախագահին
1.3. Ենթակա և հաշվետու պաշտոններ 
Վարչություն պետին անմիջական ենթակա և հաշվետու են Վարչության բաժինների պետերը
1.4. Փոխարինող պաշտոնի կամ պաշտոնների անվանումները
Վարչության պետի բացակայության դեպքում նրան փոխարինում են Վարչության բաժինների պետերից մեկը:
1.5. Աշխատավայրը

Հայաստան, ք.Երևան, Կենտրոն վարչական շրջան, Տիգրան Մեծի փ 4 շենք.

	2. Պաշտոնի բնութագիրը
2.1. Աշխատանքի բնույթը, իրավունքները, պարտականությունները 

1. Համակարգում է ապրանքային շուկայում տնտեսվարող սուբյեկտի մենաշնորհ կամ գերիշխող դիրքի որոշման, այդ դիրքի փաստացի կամ հնարավոր չարաշահումների բացահայտմանն ուղղված ուսումնասիրությունների և վերլուծությունների, դրանց կանխմանն ու վերացմանն ուղղված միջոցառումների իրականացումը, ինչպես նաև մենաշնորհ կամ գերիշխող դիրքին առնչվող` Օրենքով նախատեսված այլ գործառույթների իրականցումը.

2. համակարգում է տնտեսվարող սուբյեկտների միջև կնքած  գործարքների, նրանց համաձայնությունների, ուղղակի կամ անուղղակի համաձայնեցված գործողությունների կամ վարքագծերի, տնտեսվարող սուբյեկտների միավորումների ընդունած որոշումների և այլ փաստաթղթերի՝ տնտեսական մրցակցության պաշտպանության մասին օրենսդրությանը համապատասխանության վերաբերյալ ուսումնասիրությունների և վերլուծությունների իրականացումը և եզրակացությունների պատրաստումը.
3. համակարգում է հակամրցակցային համաձայնությունների, տնտեսական գործունեության համակարգումների բացահայտմանը, կանխմանը և վերացմանն ուղղված միջոցառումների իրականացումը.
4. համակարգում է պետական մարմինների կամ տնտեսվարող սուբյեկտների կամ դրանց պաշտոնատար անձանց հետ հակամրցակցային համաձայնությունների, այդ թվում` գործարքների, համաձայնությունների, ուղղակի կամ անուղղակի համաձայնեցված գործողությունների կամ վարքագիծի բացահայտմանն ու կանխմանն ուղղված միջոցառումների իրականացումը.
5. համակարգում է հակամրցակցային համաձայնության մասնակից տնտեսվարող սուբյեկտի նկատմամբ պատասխանատվության միջոց կիրառելու հիմքերի ուսումնասիրությունը և դրա վերաբերյալ համապատասխան առաջարկությունների ներկայացումը.
6. ապահովում է համակենտրոնացումներին առնչվող` Օրենքով նախատեսված գործառույթների իրականացումը, այդ թվում՝ համակենտրոնացումների վերաբերյալ տեղեկանքների, գրությունների և այլ փաստաթղթերի նախապատրաստումը.
7. համակարգում է Օրենքով սահմանված կարգով չհայտարարագրված համակենտրոնացումների բացահայտմանն նպատակով ուսումնասիրությունների իրականացումը.
8. ապահովում է համակենտրոնացումների ազդեցության գնահատման նպատակով ուսումնասիրությունների իրականացումը և դրանց վերաբերյալ եզրակացությունների տրամադրումը.
9. համակարգում է հայտարարագրման ենթակա համակենտրոնացումների թույլատրման կամ արգելման մասին Հանձնաժողովի կողմից կայացվող որոշումների նախապատրաստմանն ուղղված աշխատանքները.
10. ապահովում է համակենտրոնացումների, չհայտարարագրված համակենտրոնացումների վերաբերյալ տեղեկատվական բազայի մշակման աշխատանքների իրականացումը.
11. ապահովում է պետական գնումների շրջանակներում ապրանքային շուկաներում հնարավոր հակամրցակցային համաձայնություների բացահայտման, կանխարգելման և վերացման նպատակով ուսումնասիրությունների իրականացումը.

12. ապահովում է ապրանքային շուկայում մրցակցային իրավիճակի վրա պետական օժանդակության ընդհանուր ազդեցության գնահատման, թույլատրելի կամ արգելված լինելու գնահատմանն ուղղված աշխատանքների իրականացումը.
13. ապահովում է պետական օժանդակությունների վերաբերյալ առաջարկությունների և եզրակացությունների Հանձնաժողովի քննարկմանը ներկայացումը.
14. համակարգում է արգելված պետական օժանդակությունների բացահայտման և ապրանքային շուկաներում մրցակցության վրա դրանց ազդեցության գնահատման ուսումնասիրությունների և մշտադիտարկումների իրականացումը.
15. համակարգում է պետական օժանդակության տրամադրման վերաբերյալ տարեկան հաշվետվության պատրաստման և Հանձնաժողովին ներկայացման աշխատանքների իրականացումը.
16. ապահովում է գերիշխող դիրքի հանգեցնող կամ գերիշխող դիրքն ամրապնդող համակենտրոնացումների հայտնաբերման աշխատանքների իրականացումը.
17. համակարգում է Վարչության գործառույթների կատարումն ապահովելու նպատակով տնտեսվարող սուբյեկտներից, պետական մարմիններից և դրանց պաշտոնատար անձանցից տեղեկատվության հավաքագրման և մշակման աշխատանքները.
18. ապահովում է Վարչության մասնակցությունը Վարչության գործառույթների իրականացմանն առնչվող ստուգումներին, դիտանցումներին, ուսումնասիրություններին (այդ թվում` հսկիչ գնումներ) և դրանց վերաբերյալ ներկայացնում տեղեկություններ, եզրակացություններ և առաջարկություններ.
19. ապահովում է տնտեսական մրցակցության բնագավառում իրավախախտումների համար նախատեսվող պատասխանատվության միջոցի կիրառման, պատասխանատվության միջոցի կիրառումից ազատման և պատասխանատվության միջոցի չափի նվազեցման առաջարկությունների ներկայացումը.
20. ապահովում է Վարչության աշխատակիցների մասնակցությունը տնտեսական մրցակցության ոլորտին առնչվող Եվրասիական տնտեսական միության նորմատիվ իրավական ակտերում, այլ միջազգային փաստաթղթերում փոփոխություններ և լրացումներ կատարելուն ուղղված աշխատանքներին, այդ կապակցությամբ կազմակերպված և այլ տեսակոնֆերանսներին առաջարկությունների և դիրքորոշումների ներկայացումը.
21. ապահովում է Վարչության աշխատակիցների մասնակցությունը տնտեսական մրցակցության ոլորտին առնչվող Եվրասիական տնտեսական միության կողմից իրականացվող համատեղ ուսումնասիրությունների աշխատանքներին, այդ կապակցությամբ կազմակերպված և այլ տեսակոնֆերանսներին առաջարկությունների և դիրքորոշումների ներկայացումը.
22. համակարգում և ղեկավարում է Վարչության գործառույթներին առնչվող վարչական վարույթների հարուցման և իրականացման աշխատանքների կատարումը.
23. ապահովում է Վարչության կողմից Հանձնաժողովի քննարկմանը ներկայացված հարցերի հիմնավորվածությունը, նյութերի ամբողջականությունը և ժամկետների պահպանումը.
24. ապահովում է Հանձնաժողովի նախագահի և գլխավոր քարտուղարի` Վարչության առջև դրված գործառույթներից և խնդիրներից բխող իրավական ակտերի նախագծերի, եզրակացությունների, այլ փաստաթղթերի նախապատրաստման և ներկայացման աշխատանքների իրականացումը.
25. վերահսկողություն է իրականացնում Վարչության գործառույթներին առնչվող Հանձնաժողովի որոշումների կատարման նկատմամբ.
Իրավունքները՝
· ապրանքային շուկայում տնտեսվարող սուբյեկտի մենաշնորհ կամ գերիշխող դիրքի որոշման, այդ դիրքի փաստացի կամ հնարավոր չարաշահումների վերաբերյալ ուսումնասիրություններ և վերլուծություններ իրականացնելու նպատակով տնտեսվարող սուբյեկտներից պետական մարմիններից և դրանց պաշտոնատար անձանցից պահանջել համապատասխան տեղեկետվություն ինչպես նաև լրացուցիչ հիմնավորումներ.

· տնտեսվարող սուբյեկտների, պետական մարմինների և դրանց պաշտոնատար անձանց հնարավոր կամ փաստացի հակամրցակցային գործողությունների կամ վարքագծի վերաբերյալ ուսումնասիրություններ իրականացնելու համար պահանջել համապատասխան տեղեկատվություն ինչպես նաև լրացուցիչ հիմնավորումներ.

· հակամրցակցային համաձայնությունների, տնտեսական գործունեության համակարգումների բացահայտմանը, կանխարգելմանը և վերացմանն ուղղված առաջարկություններ ներկայացնել, ինչպես նաև պահանջել լրացուցիչ հիմնավորումներ.

· վարչական վարույթ հարուցելու վերաբերյալ, վարչական վարույթների շրջանակներում տնտեսվարող սուբյեկտներից պետական մարմիններից և դրանց պաշտոնատար անձանցից պահանջել համապատասխան տեղեկետվություն, ինչպես նաև լրացուցիչ հիմնավորումներ և նյութեր.

· համագործակցությունների շրջանակներում վարչական վարույթների իրականացման նպատակով հավաքագրել համապատասխան տեղեկատվություն միջազգային կառույցներից կամ միջազգային պետական մարմիններից.
· պահանջել տեղեկատվություն և այլ լրացուցիչ նյութեր ապրանքային շուկայի ապրանքատեսակային և աշխարհագրական սահմանների որոշման հետ կապված.

· Հանձնաժողովի կառուցվածքային ստորաբաժանումներից պահանջել ուսումնասիրության  համար անհրաժեշտ իրավական և/կամ այլ հիմքեր, առկա այլ  տեղեկություններ և նյութեր.
· կազմակերպել և անհրաժեշտության դեպքում վարչական վարույթի շրջանակներում իրականացնել ուսումնասիրություն տարբեր ոլորտներում մրցակցային իրավիճակը բացահայտելու նպատակով.
· մասնակցել խորհրդակցություններին, տեսակոնֆերանսներին, նիստերին, ինչպես նաև ընդունել և լսել քաղաքացիների կողմից ներկայացվող հարցերը.
· իրավունք ունի կազմակերպել աշխատանքային քննարկումներ Հանձնաժողովի անդամների և Հանձնաժողովի այլ ստորաբաժանումների հետ, ինչպես նաև մասնակցել այլ գերատեսչություններում  . ինչպես Հանձնաժողովի անդամների և կառուցվածքային ստորաբաժանումների, այնպես էլ շահագրգիռ տնտեսվարող սուբյեկտների և պետական մարմինների հետ աշխատանքային քննարկումներին.
· ստուգել համապատասխան փաստաթղթերի  բովանդակության և կառուցվածքի վերաբերյալ անհրաժեշտ նյութերը. 
· գերիշխող կամ մենաշնորհ դիրքի չարաշահումների բացահայտմանը, կանխմանն ու արգելմանն ուղղված որոշումների կայացման առաջարկությունների ներկայացում.

· օրենքի խախտման բացահայտման դեպքում պատասխանատվության միջոցի կիրառման առաջարկությունների ներկայացում.

· իր իրավասությունների շրջանակներում մասնակցել ստուգումներին, դիտանցումներին, հսկիչ գնումներին և ներկայացնել համապատասխան առաջարկություններ.

· հանձնարարել Վարչության աշխատողներին պատրաստել համապատասխան տեղեկանքներ, զեկուցագրեր և այլ գրություններ.

· մասնակցել տնտեսական մրցակցության ոլորտին առնչվող Եվրասիական տնտեսական միության նորմատիվ իրավական ակտերում, այլ միջազգային փաստաթղթերում փոփոխություններ և լրացումներ կատարելու վերաբերյալ աշխատանքներին և  ներկայացնել առաջարկություններ.

· իր լիազորությունների շրջանակներում մասնակցել Եվրասիական տնտեսական միության կողմից կազմակերպված տեսակոնֆերանսներին և ներկայացնել համապատասխան առաջարկություններ.

· իր լիազորությունների շրջանակներում մասնակցել տնտեսական մրցակցության ոլորտին առնչվող Եվրասիական տնտեսական միության կողմից իրականացվող համատեղ ուսումնասիրություններին, այդ կապակցությամբ կազմակերպված տեսակոնֆերանսներին և ներկայացնել համապատասխան առաջարկություններ.

· իրավական աջակցություն իրականացնող ստորաբաժանումից պահանջել իրավական հիմքեր.
· համապատասխան առաջարկություններ ներկայացնել Վարչության առջև դրված խնդիրների շրջանակներում դրանց լուծմանն ուղղված աշխատանքների կազմակերպման, ծրագրման, ղեկավարման և վերահսկման կապակցությամբ.
· ապահովել սահմանված կարգով չհայտարարագրված համակենտրոնացումների բացահայտման ուղղությամբ ուսումնասիրությունների իրականացումը.
· ապահովել պետական գնումների շրջանակում ապրանքային շուկաներում հնարավոր հակամրցակցային համաձայնություների բացահայտման, կանխարգելման և վերացման նպատակով ուսումնասիրությունների իրականացումը.
· ապահովել ապրանքային շուկայում մրցակցային իրավիճակի վրա պետական օժանդակության ընդհանուր ազդեցության գնահատման, արգելված պետական օժանդակությունների բացահայտման նպատակով ուսումնասիրությունների և մշտադիտարկումների իրականացումը, ինչպես նաև պետական օժանդակության տրամադրման վերաբերյալ տարեկան հաշվետվության պատրաստմումը.
· կազմակերպել համակենտրոնացումների, պետական օժանդակության, պետական գնումների վերաբերյալ իրականացվող ուսումնասիրությունների շրջանակներում գրությունների, տեղեկանքների, որոշման նախագծերի և այլ փաստաթղթերի պատրաստումը.
· ապահովել համակենտրոնացումների, պետական օժանդակության, պետական գնումների շրջանակներում ուսումնասիրությունների իրականացման նպատակով անհրաժեշտ տեղեկատվական բազաներին հասանելիությունը.
· Վարչության գործառույթների և խնդիրների կատարման նպատակով առաջարկություններ ներկայացնել իրականացվող աշխատանքներին մասնագետներ, փորձագետներ, գիտական հաստատությունների ներկայացուցիչներ ներգրավելու և աշխատանքային խմբեր կազմելու վերաբերյալ.
· հանձնարարել արտերկրում գործող մրցակցության պաշտպանության ոլորտի միջազգային կազմակերպություններում, օտարերկրյա պետությունների մրցակցային մարմիններում և ՀՀ-ում գործող շահագրգիռ միջազգային կառույցներում, դրանց ներկայացուցչություններում Հանձնաժողովի ներկայացման համար անհրաժեշտ նյութեր, այդ թվում՝ տեղեկանքներ, ելույթի տեքստեր և այլ փաստաթղթեր պատրաստելու վերաբերյալ.
· կազմակերպել Վարչության կողմից միջազգային փորձի վերաբերյալ ուսումնասիրությունների իրականացումը և առաջարկությունների ներկայացումը.
· Կազմակերպել Հանձնաժողովի կարգավորման տիրույթից դուրս գտնվող խնդիրների վերաբերյալ համապատասխան մարմիններին առաջարկությունների ներկայացումը.
· Ապահովել Վարչության կողմից կատարված աշխատանքների հիման վրա տեղեկատվական բազայի ստեղծման և համալրման աշխատանքների իրականացումը.
Պարտականությունները՝
· կազմակերպել ապրանքային շուկաների մրցակցային միջավայրի գնահատմանն ուղղված ուսումնասիրություններ և վերլուծություններ՝ այդ թվում իրականացնել տեղեկատվության հավաքագրում, մշակում, վերլուծություն, եզրահանգում, գնահատում.

· սահմանված կարգով և ժամկետներում ապահովել ապրանքային շուկաների ապրանքատեսակային և աշխարհագրական սահմանների որոշման հետ կապված աշխատանքների իրականացումը.

· կազմակերպել ապրանքային շուկաների ապրանքատեսակային և աշխարհագրական սահմանների որոշման հետ կապված աշխատանքների իրականացման ժամանակ համապատասխան հիմնավորումների ներկայացումը.
· սահմանված կարգով և ժամկետներում կազմակերպել ապրանքային շուկայում տնտեսվարող սուբյեկտի մենաշնորհ կամ գերիշխող դիրքի որոշման հետ կապված գործառույթներ իրականացումը.

· սահմանված կարգով և ժամկետներում ապահովել ապրանքային շուկայում տնտեսվարող սուբյեկտի մենաշնորհ կամ գերիշխող դիրքի փաստացի կամ հնարավոր չարաշահումների վերաբերյալ ուսումնասիրությունների և վերլուծությունների, ինչպես նաև մենաշնորհ կամ գերիշխող դիրքին առնչվող` Օրենքով նախատեսված այլ գործառույթների իրականացումը.

· սահմանված կարգով և ժամկետներում ապահովել տնտեսվարող սուբյեկտների, պետական մարմինների կամ դրանց պաշտոնատար անձանց կողմից ընդունված ակտերի, այլ փաստաթղթերի տնտեսական մրցակցության պաշտպանության մասին օրենսդրությանը հակասելու, կնքվող համաձայնությունների վերաբերյալ եզրակացությունների պատրաստման աշխատանքների, ուսումնասիրությունների և վերլուծությունների հետ կապված աշխատանքների իրականացումը.

· սահմանված կարգով և ժամկետներում կազմակերպել և ապահովել պետական մարմիններից և տնտեսվարող սուբյեկտներից տեղեկատվության հավաքագրման, մշակման և վերլուծության իրականացումը.

· սահմանված կարգով և ժամկետներում ապահովել ստուգումների, դիտանցումների և ուսումնասիրությունների իրականացումը, ինչպես նաև պատշաճ կերպով անմիջական ղեկավարին ներկայացնել ստուգումների, դիտանցումների և ուսումնասիրությունների արդյունքները, բացահայտված խնդիրները և դրանց լուծման առնչությամբ ներկայացնել համապատասխան առաջարկություններ.

· սահմանված կարգով և ժամկետներում ապահովել տնտեսական մրցակցության պաշտպանությանն առնչվող նորմատիվ իրավական ակտերի նախագծերի, դրանց վերաբերյալ մեթոդական պարզաբանումների և ուղեցույցների մշակման, այդ ակտերի կատարելագործմանն ուղղված առաջարկությունների ներկայացման աշխատանքների իրականացումը.

· սահմանված կարգով և ժամկետներում ապահովել Վարչության առջև դրված գործառույթներից և խնդիրներից բխող իրավական ակտերի նախագծերի, առաջարկությունների, եզրակացությունների, այլ փաստաթղթերի, ինչպես նաև դրանց վերաբերյալ մեթոդական պարզաբանումների և ուղեցույցերի նախապատրաստման աշխատանքների իրականացումը.

· սահմանված կարգով և ժամկետներում ապահովել վերլուծությունների և ուսումնասիրությունների իրականացումը.
· կազմակերպել տեղեկանքների, զեկուցագրերի և այլ գրությունների պատրաստման աշխատանքների կատարումը.
· սահմանված կարգով և ժամկետներում կազմակերպել տնտեսական մրցակցության ոլորտին առնչվող Եվրասիական տնտեսական միության նորմատիվ իրավական ակտերում, այլ միջազգային փաստաթղթերում փոփոխություններ և լրացումներ կատարելու վերաբերյալ առաջարկությունների ներկայացումը.

· սահմանված կարգով և ժամկետներում ապահովել Վարչության աշխատակիցների մասնակցությունը Եվրասիական տնտեսական միության կողմից կազմակերպված տեսակոնֆերանսներին և ներկայացնել համապատասխան առաջարկություններ.

· կազմակերպել Հանձնաժողովի նիստերի ընթացքում վարչական վարույթում առկա փաստական հանգամանքների ներկայացումը.

· կազմակերպել ուսումնասիրության համար տնտեսվարող սուբյեկտներից ստացված անհրաժեշտ տեղեկատվության արժանահավատության հնարավոր ստուգումը.

· կազմակերպել Վարչությունում առկա տեղեկատվության պահպանումը և անհրաժեշտ պահին ապահովել հասանելիությունը.

· կազմակերպել վարչական վարույթի հարուցման, ինչպես նաև պատասխանատվության միջոցի կիրառման, կասեցման, կարճման, զգուշացում տալու վերաբերյալ որոշումների նախագծերի պատրաստումը.

· կազմակերպել Վարչության ընթացիկ աշխատանքների կազմակերպման, ծրագրման, ղեկավարման և վերահսկման հետ կապված համապատասխան քննարկումների և աշխատանքների իրականացմանը և հանդես գալ առաջարկություններով.
· ուսումնասիրել Վարչության գործառույթները կանոնակարգող և գործառույթների իրականացմանն առնչվող իրավական ակտերը, ինչպես նաև առաջարկություններ ներկայացնել իրավական ակտերը՝ գործող օրենսդրությանը համապատասխանեցենելու նպատակով.
· սահմանված ժամկետներում ապահովել տեղեկատվության հավաքագրման, մշակման, վերլուծության, ամփոփման և ներկայացման աշխատանքների իրականացումը.
· սահմանված ժամկետներում ապահովել համակենտրոնացումներին առնչվող ուսումնասիրությունների, վերլուծությունների իրականացումը.
· սահմանված ժամկետներում ապահովել գործողության մեջ դրված Օրենքով սահմանված կարգով չհայտարարագրված համակենտրոնացումների բացահայտման ուղղությամբ աշխատանքների իրականացումը.
· սահմանված ժամկետներում ապահովել պետական օժանդակություններին առնչվող ուսումնասիրությունների, վերլուծությունների իրականացումը, պետական օժանդակության տրամադրման վերաբերյալ տարեկան հաշվետվության պատրաստման և ներկայացման աշխատանքների կատարումը.
· սահմանված ժամկետներում ապահովել պետական գնումների շրջանակներում ապրանքային շուկաներում հնարավոր հակամրցակցային համաձայնություների բացահայտման, կանխարգելման և վերացման նպատակով ուսումնասիրությունների իրականացումը.
· ապահովել արտերկրում գործող մրցակցության պաշտպանության ոլորտի միջազգային կազմակերպություններում, օտարերկրյա պետությունների մրցակցային մարմիններում և ՀՀ-ում գործող շահագրգիռ միջազգային կառույցներում, դրանց ներկայացուցչություններում Հանձնաժողովի ներկայացման համար անհրաժեշտ նյութերի, այդ թվում՝ տեղեկանքների, ելույթի տեքստերի և այլ փաստաթղթերի պատրաստումը.
· ապահովել ՀՀ պետական մարմիններում և այլ հաստատություններում Հանձնաժողովի ներկայացման, Հանձնաժողովի նիստերին և աշխատանքային քննարկումներին համապատասխան տեղեկատվության ներկայացման, Վարչության կողմից կատարված ուսումնասիրությունների և դրանց արդյունքների վերաբերյալ հասարակությանը տեղեկատվության ներկայացման համար անհրաժեշտ նյութերի, այդ թվում՝ տեղեկանքների, ելույթի տեքստերի և այլ փաստաթղթերի պատրաստումը.
· ապահովել Վարչության մասնակցությունը տեսակոնֆերանսներին, այդ նպատակով անհրաժեշտ առաջարկությունների և դիրքորոշումների ներկայացումը.
· ապահովել Հանձնաժողովի կարգավորման տիրույթից դուրս գտնվող խնդիրների վերաբերյալ առաջարկությունների ձևավորումը և համապատասխան մարմիններին ներկայացումը.
· ապահովել Վարչության կողմից կատարված աշխատանքների հիման վրա տեղեկատվական բազայի ստեղծման և համալրման աշխատանքները.
· ապահովել Վարչության առջև դրված գործառույթներից և խնդիրներից բխող իրավական ակտերի, առաջարկությունների, եզրակացությունների և այլ փաստաթղթերի ժամկետում և սահմանված կարգով կատարումը, և դրանց պահպանության և արխիվացման աշխատանքների իրականացումը.
· ապահովել սահմանված ժամկետներում վարչական վարույթի հարուցման և իրականացման աշխատանքների կատարումը։

	3. Պաշտոնին ներկայացվող պահանջները
3.1. Կրթություն, որակավորման աստիճանը

Ունի

1

Ուղղություն
ՍՈՑԻԱԼԱԿԱՆ ԳԻՏՈՒԹՅՈՒՆՆԵՐ ԼՐԱԳՐՈՒԹՅՈՒՆ ԵՎ ՏԵՂԵԿԱՏՎԱԿԱՆ ԳԻՏՈՒԹՅՈՒՆՆԵՐ
2

Ոլորտ 
ՍՈՑԻԱԼԱԿԱՆ ԵՎ ՎԱՐՔԱԲԱՆԱԿԱՆ ԳԻՏՈՒԹՅՈՒՆՆԵՐ
3

Ենթաոլորտ
Տնտեսագիտություն
4

Մասնագիտություն
Տնտեսագիտություն
Կամ

1

Ուղղություն 
ԳՈՐԾԱՐԱՐՈՒԹՅՈՒՆ,ՎԱՐՉԱՐԱՐՈՒԹՅՈՒՆ ԵՎ ԻՐԱՎՈՒՆՔ
մասնագիտությամբ բարձրագույն կրթություն

3.2. Մասնագիտական գիտելիքները

Ունի գործառույթների իրականացման համար անհրաժեշտ գիտելիքներ
3.3. Աշխատանքային ստաժ, աշխատանքի բնագավառում փորձառություն

Հանրային ծառայության առնվազն երեք տարվա ստաժ կամ չորս տարվա մասնագիտական աշխատանքային ստաժ կամ հասարակական և հարակից գիտությունների բնագավառում տնտեսագեtների կամ իրավունքի բնագավառում` չորս տարվա աշխատանքային ստաժ.
 
3.4.  Անհրաժեշտ կոմպետենցիաներ

Ընդհանրական կոմպետենցիաները
1. Աշխատակազմի կառավարում
2. Քաղաքականության վերլուծություն, մոնիտորինգ
3. Որոշումների կայացում
4. Ծրագրերի կառավարում
5. Խնդրի լուծում
6. Բարեվարքություն 

Ընտրանքային կոմպետենցիաներ

1. Բանակցությունների վարում
2. Փոփոխությունների կառավարում
3. Կոնֆլիկտների կառավարում
4. Տեղեկատվական տեխնոլոգիաներ և հեռահաղորդակցություն
5. Ժամանակի կառավարում
6. Ելույթների նախապատրաստում և կազմակերպում
7. Ժողովների և խորհրդակցությունների կազմակերպում և վարում
8. Փաստաթղթերի նախապատրաստում

	4. Կազմակերպական շրջանակը
4.1. Աշխատանքի կազմակերպման և ղեկավարման պատասխանատվությունը

Պատասխանատու է համապատասխան մարմնի մեկ ոլորտի համար իրավասու կառուցվածքային ստորաբաժանման աշխատանքների կազմակերպման և ղեկավարման համար: 
4.2. Որոշումներ կայացնելու լիազորությունները

Կայացնում է որոշումներ համապատասխան մարմնի մեկ ոլորտի համար իրավասու կառուցվածքային ստորաբաժանման աշխատանքների կազմակերպման և ղեկավարման շրջանակներում։ 
4.3. Գործունեության ազդեցությունը 

Ունի տվյալ մարմնի մեկ կառուցվածքային ստորա​բաժանման գործունեու​թյան վրա ազդեցություն և իր լիազորությունների իրականացման արդյուն​քում այլ անձանց և մարմին​ների վրա ազդեցություն: 
4.4. Շփումները և ներկայացուցչությունը

Շփվում և որպես ներկայացուցիչ հանդես է գալիս պետական մարմինների և կազմակերպությունների ներկայացուցիչների, ինչպես նաև օտարերկրյա պետությունների և միջազգային կազմակերպությունների ներկայացուցիչների հետ՝ ներկայացնելով համապատասխան կառուցվածքային ստորաբաժանումը: 
4.5. Խնդիրների բարդությունը և դրանց լուծումը

Իր լիազորությունների շրջանակներում բացահայտում, վերլուծում և գնահատում է իր կողմից ղեկավարվող կառուցվածքային ստորաբաժանման խնդիրները և դրանց տալիս լուծումներ։


